	ՀԻՄՆԱՎՈՐՈՒՄ
«ԱՊՕՐԻՆԻ ՇԱՀԱԳՈՐԾՎՈՂ, ԻՆՉՊԵՍ  ՆԱԵՎ ՉՇԱՀԱԳՈՐԾՎՈՂ ՀՈՐԱՏԱՆՑՔԵՐԻ ՀԱՄԱՐ ՋՐՕԳՏԱԳՈՐԾՄԱՆ ԹՈՒՅԼՏՎՈՒԹՅՈՒՆՆԵՐԻ ՏՐՄԱՆ, ԴՐԱՆՑ ԼՈՒԾԱՐՄԱՆ ԵՎ ԿՈՆՍԵՐՎԱՑՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


	1.Ընթացիկ իրավիճակը և իրավական ակտի ընդունման անհրաժեշտությունը

	1.1 ՀՀ     «Ապօրինի շահագործվող, ինչպես նաև չշահագործվող հորատանցքերի  համար ջրօգտագործման թույլտվությունների տրման, դրանց լուծարման և կոնսերվացման կարգը հաստատելու մասին» ՀՀ կառավարության որոշման նախագիծը մշակվել է համաձայն ՀՀ վարչապետի 04.02.2010թ. N01/19/972-10 հանձնարարականի պահանջների`  Արարատյան դաշտի  ստորերկրյա ջրային ռեսուրսների արդյունավետ կառավարման և պահպանության  գործընթացի կարգավորման համար:

      
Արարատյան գոգավորությունում ստորերկրյա ջրային ռեսուրսները  ընդգրկում են հիմնականում ՀՀ Արարատի և Արմավիրի մարզերը: Համաձայն ՀՀ վարչապետի      <<Արարատյան դաշտում առկա հորատանցքերի փաստացի վիճակը և  ջրօգտագործման օրինականությունը>> 26.08.09թ. N 01/19/5669-09 հանձնարարականի` 2009թ.-ի ընթացքում կատարվել են Արարատի և Արմավիրի մարզերի խորքային հորատանցքերի և ջրաղբյուրների հաշվառման աշխատանքներ: 


Հաշվի առնելով Արարատյան դաշտի ջրօգտագործման վիճակը ՀՀ բնապահպանության նախարարության կողմից պարբերաբար կատարվել են նմանատիպ աշխատանքներ: ՀՀ բնապահպանության նախարարի  2013թ  հունիսի 13-ի N 113-Ա  հրամանի համաձայն տեղում կատարվում են ջրօգտագործման և հորատանցքերի փաստացի արդի իրավիճակի գնահատման աշխատանքներ,որի համաձայն 2013թ. օգոստոսի 13-ի դրությամբ Արարատյան դաշտի հորատանցքերի թիվը կազմում է 3314, որից ջրօգտագործման թույլտվությամբ 952, լուծարման ենթակա 389, կոնսերվացման ենթակա 993, առանց ջրօգտագործման թույլտվության 562 և ժամկետանց ջրօգտագործման թույլտվությամբ 418:
ՀՀ կառավարության որոշման նախագիծը քննարկվել է նաև 2013 թվականի սեպտեմբերի 6-ին ՀՀ Նախագահի մոտ կայացած խորհրդակցության ժամանակ, որի ընթացքում հնչեցված մոտեցումների համաձայն այն հետագայում խորհրդակցության արձանագրության պահանջների համաձայն լրամշակվել է և 2013 թվականի նոյեմբերի 8-ին N 1/18.1/11990-13 գրությամբ սահմանված կարգով ներկայացվել է Հայաստանի Հանրապետության կառավարություն:
Այնուհետև, որոշման նախագծի դրույթները քննարկվել են 2014 թվականի մարտի 13-ին Հայաստանի Հանրապետության Նախագահի, որից հետո էլ շահագրգիռ կողմերի մասնակցությամբ, 2014 թվականի մարտի 22-ին Հայաստանի Հանրապետության փոխվարչապետ, Հայաստանի Հանրապետության տարածքային կառավարման նախարար Արմեն Գևորգյանի մոտ կայացած խորհրդակցությունների ժամանակ: Աշխատանքային կարգով, Հայաստանի Հանրապետության Նախագահի աշխատակազմի և Հայաստանի Հանրապետության արդարադատության նախարարության  հետ քննարկման արդյունքում որոշման նախագիծը լրամշակվել է և 2014 թվականի մարտի 26–ին N 1/18.3/10594-14 գրությամբ սահմանված կարգով ներկայացվել է Հայաստանի Հանրապետության կառավարություն:



	2. Առաջարկվող կարգավորման բնույթը

   Որոշման նախագծով նախատեսվում է արգելել Հայաստանի Հանրապետության Արարատի և Արմավիրի մարզերում ձկնաբուծության նպատակով նոր հորատանցքերի ջրօգտագործման թույլտվությունների տրամադրումը, ինչպես նաև Հայաստանի Հանրապետության Արարատի և Արմավիրի մարզերի համայնքների ղեկավարների կողմից չպետք է տրամադրվեն նախկինից ջրօգտագործման թույլտվություն ունեցող, սակայն չհորատված հորատանցքերի մասով շինարարության թույլտվություններ:
Որոշման նախագծի հավելվածում բերված Կարգով ամրագրված է ապօրինի հորատանցքերի և ժամկետանց ջրօգտագործման թույլտվությունների գնահատման, ինչպես նաև հորատանցքերի լուծարման և կոնսերվացման գործընթացները:

Համաձայն որոշման նախագծի այդ աշխատանքների համար Հայաստանի Հանրապետության վարչապետի որոշմամբ ստեղծվելու է միջգերատեսչական հանձնաժողով, որը կքննարկի և կգնահատի մինչև 2014 թվականի ապրիլի 1-ը Հայաստանի Հանրապետության բնապահպանության նախարարություն մուտքագրված հայտերը: Հանձնաժողովը գործելու է մինչև 2014 թվականի օգոստոսի 1-ը:


	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

     Նախագիծը մշակվել է ՀՀ բնապահպանության նախարարության կողմից, որի վերջնական տարբերակը լրամշակվել է ՀՀ Նախագահի աշխատակազմի, ՀՀ արդարադատության, ՀՀ գյուղատնտեսության նախարարությունների և «Հայջրնախագիծ ինստիտուտ» ՓԲԸ-ի տնօրեն Յու.Ջավադյանի հետ:

	4. Ակնկալվող արդյունքը
Որոշման նախագծի հավելվածում բերված Կարգի համաձայն սահմանված են ապօրինի շահագործվող, չշահագործվող, լուծարման և կոնսերվացման ենթակա հորատանցքերի, ինչպես նաև դրանց հետ առնչվող անձանց ու կատարվող գործողությունների սահմանումները, ինչն էլ թույլ կտա այդ գործողություններն իրականացնել առանց տարաբնույթ մեկնաբանությունների: 

Ժամկետանց ջրօգտագործման թույլտվությունների հայտերի գնահատման հիմնական պայման է հանդիսանալու ձկնաբուծական տնտեսություններում ջրօգտագործման ծավալները մինչև 1/3 չափի հասցնելը, որի համար ձկնաբուծական տնտեսություններում  ջրօգտագործողները պետք է ներդնեն ջրամատակարարման փակ կամ կիսափակ շրջանառու համակարգ, ինչպես նաև ջրօգտագործման նկատմամբ ավտոմատ կառավարման նպատակով կահավորեն ջրամատակարարման համակարգն արդի սարքավորումներով:

Որոշումն ընդունելուց հետո այն ունենալու է մեկանգամյա կիրառելիություն և գործելու է մինչև Հանձնաժողովի գործունեության ավարտը` 2014 թվականի օգոստոսի 1-ը:




ՏԵՂԵԿԱՆՔ 

«ԱՊՕՐԻՆԻ ՇԱՀԱԳՈՐԾՎՈՂ, ԻՆՉՊԵՍ  ՆԱԵՎ ՉՇԱՀԱԳՈՐԾՎՈՂ ՀՈՐԱՏԱՆՑՔԵՐԻ ՀԱՄԱՐ ՋՐՕԳՏԱԳՈՐԾՄԱՆ ԹՈՒՅԼՏՎՈՒԹՅՈՒՆՆԵՐԻ ՏՐՄԱՆ, ԴՐԱՆՑ ԼՈՒԾԱՐՄԱՆ ԵՎ ԿՈՆՍԵՐՎԱՑՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Ապօրինի շահագործվող, ինչպես նաև չշահագործվող հորատանցքերի  համար ջրօգտագործման թույլտվությունների տրման, դրանց լուծարման և կոնսերվացման կարգը հաստատելու մասին» որոշման նախագիծի ընդունումից հետո այլ իրավական ակտերում փոփոխություններ չեն կատարվելու: 

	«Ապօրինի շահագործվող, ինչպես նաև չշահագործվող հորատանցքերի  համար ջրօգտագործման թույլտվությունների տրման, դրանց լուծարման և կոնսերվացման կարգը հաստատելու մասին» որոշման նախագիծի ընդունման կապակցությամբ պետական կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ
	ընթացիկ (2012-րդ) տարի
	Հաջորդող 3 տարիները

	
	
	2013
	2014
	2015

	
	Ըստ 2012-րդ տարվա պետական բյուջեի
	փոփոխությունները 2012-րդ տարվա պետական բյուջեի համեմատ
	Փոփոխությունն ընթացիկ տարվա համեմատ (2012)
	Փոփոխությունն ընթացիկ տարվա համեմատ (2012)
	Փոփոխությունն ընթացիկ տարվա համեմատ (2012)

	1
	2
	3
	4
	5
	6

	1. Եկամուտներ
	-
	-
	-
	-
	-

	1.1 պետական բյուջեի եկամուտներ
	-
	-
	-
	-
	-

	1.2 ՏԻՄ եկամուտներ
	-
	-
	-
	-
	-

	2. Ծախսեր
	-
	-
	-
	-
	-

	2.1 պետական բյուջեի ծախսեր
	-
	-
	-
	-
	-

	2.2 ՏԻՄ բյուջեի ծախսեր
	--
	-
	-
	-
	-

	3. Ֆիսկալ ազդեցության գնահատական 
	-
	-
	-
	-
	-

	3.1 պետական բյուջե
	-
	-
	-
	-
	-

	3.2 ՏԻՄ բյուջե
	-
	-
	-
	-
	-

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով)
	 «Ապօրինի շահագործվող, ինչպես նաև չշահագործվող հորատանցքերի համար ջրօգտագործման թույլտվությունների տրման, դրանց լուծարման և կոնսերվացման կարգը հաստատելու մասին» որոշման նախագիծի ընդունումը  ՀՀ պետական բյուջեի ծախսերի մասում չի առաջացնի փոփոխություններ: 



	4.1 Եկամուտների գնահատում
	

	4.2 Ծախսերի գնահատում
	

	5. Այլ տեղեկություններ (եթե այդպիսիք առկա են )
	
























































































































































